
Արձանագրային
«Հայաստանի Հանրապետության տոների և հիշատակի օրե​րի մա​սին» Հա​յաստանի Հանրապետության օրենքում լրացումներ կա​տա​րելու մա​սին» Հա​յաստանի  Հանրապետության  օրենք​ի  նա​խա​գծի  վերաբերյալ  Հա​յաս​​​տա​նի  Հանրապետության  կա​ռա​վա​րության  եզրակացության  նա​խա​գծի մասին

Հավանություն տալ «Հայաստանի Հանրապետության տոների և հիշատակի օրե​​րի մա​սին» Հայաստանի Հանրապետության օրենքում լրացումներ կատարելու մա​սին» Հայաստանի Հան​րապետության օրենքի նախագծի վերաբերյալ Հա​յաստանի Հան​րապետության կառա​վա​​րու​թյան եզրակացության նախագծին և այն սահմանված կար​գով ներկայացնել Հայաս​տանի Հան​րապետության Ազգային ժողով:

Հ. Թովմասյան
Ամալյա Ենգոյան _________________ ,,         ,, նոյեմբերի 2011 թ.

Աստղիկ Միրզախանյան___________ ,,         ,, նոյեմբերի 2011 թ.
Արթուր Սարգսյան ________________ ,,         ,, նոյեմբերի 2011 թ.
ՆԱԽԱԳԻԾ
                                                                                 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

   ԱԶԳԱՅԻՆ   ԺՈՂՈՎԻ  ՆԱԽԱԳԱՀ

                                                                                        պարոն  ՀՈՎԻԿ ԱԲՐԱՀԱՄՅԱՆԻՆ 

Հարգելի պարոն Աբրահամյան
Ձեզ ենք ներկայացնում Հայաստանի Հանրապետության կառավարության եզրակացությունը Հա​յաստանի Հանրապետու​թյան Ազգային ժողովի պատգամավորներ Հեղինե Բիշարյանի, Մարզպետունի Մանուկյանի և Իշխան Խաչատրյանի՝ օրենսդրական նախա​ձեռ​նու​թյան կարգով ներկայացրած «Հայաստանի Հան​​րապետության տո​ների և հիշա​տա​կի օրե​րի մասին» Հայաստանի Հանրապե​տու​թյան օրեն​քում լրացումներ կա​տա​րելու մա​սին» Հայաստանի Հանրապետության օրենքի նախագծի վե​րա​​բերյալ:
1. 1-ին հոդվածով նախատեսված երիտասարդության օրը մայիսի 7-ին նշելու առաջար​կու​թյունը լրացուցիչ հիմնավորման կարիք ունի: Առաջարկում ենք քննարկել այն մայիսի 16-ին` Հայաստանի Հանրապետության մայր բուհի` Երևանի պետական համալսարանի հիմնադրման օրը սահ​մանելու տարբերակը: 
Ինչ վերաբերում է նշված տոնը ոչ աշխատանքային օր սահ​մա​նե​լուն, ապա հայտնում ենք, որ այն չի բխում աշխատանքային հարաբերու​թյուն​նե​րի կողմերի շա​հերից, մաս​նա​վո​րա​պես` գործատուից պահանջվում են լրացուցիչ ֆինանսական մի​ջոցներ աշ​խատուժի վրա կա​տար​վող ծախսերում, երբ արտադրական անհրաժեշտությամբ պայ​մա​նա​վոր​ված գործատուն աշ​խատողին աշխատանքի է ներգրավում ոչ աշխատանքային` տո​նական կամ հիշատակի օրը, ինչ​պես նաև աշխատավարձ ստանալու հնարավորությունից են զրկվում գործավարձով կամ ժա​մա​վարձով վարձատրվող աշխատողները, ովքեր Հա​յաստանի Հան​րապետու​թյան օրենս​դրու​թյամբ սահմանված ոչ աշխատանքային օրերին չեն աշխատելու:

         Բացի վերը նշվածից, Սոցիալական իրավունքների եվրոպական հանձնաժողովի վեր​լու​ծու​​թյունների համաձայն, Եվրոպական վերանայված սոցիալական խարտիային միացած երկրնե​րում ոչ աշխատանքային պետական տոները վեցից տասնյոթն են, իսկ Հայաստանում արդեն իսկ սահմանված է տասնվեց ոչ աշխատանքային տոնական և հիշատակի օր:

2. 2-րդ հոդվածի կապակցությամբ հայտնում ենք, որ Հայաստանի Հանրապետության կառավարության 2011 թվականի ապրիլի 21-ի թիվ 538-Ն որոշման համաձայն Հայաստանի Հան​րապետությունում հոկտեմբեր ամսվա երրորդ կիրակի օրը նշվում է որպես գյու​ղա​տնտե​սու​թյան աշխատողի օր: Ձկնաբուծությունը հանդիսանում է գյուղատնտեսության ոլորտներից մեկը և այդ առումով ձկնաբույծի օրն արդեն իսկ նշվում է:        

Հարկ ենք համարում տեղեկացնել, որ «Հայաստանի Հանրապետության տո​ների և հի​շա​տակի օրե​րի մասին» Հայաստանի Հանրապետության օրենքում հնարավոր փո​փոխու​թյուն​ներ կատարելու վերաբերյալ առաջարկություններ մշակելու նպա​տա​կով Հայաստանի Հան​րա​պե​​տության վարչապետի 2009 թ. օգոստոսի 27-ի N 719-Ա որոշ​մամբ ստեղծվել է աշխա​տան​քա​յին խումբ: Աշխատանքային խումբը որոշակի չա​փա​նիշներ հիմք ընդունելով, առաջադրել է ելա​կետային այնպիսի սկզբունքներ ու մո​տե​ցումներ, որոնց հիման վրա պետք է ընտրվեն և պե​տա​կան տոնացույց ընդգրկվեն մե​զանում նշվող տոներն ու հիշատակի օրերը: Ընտրության հա​մար ելա​կետային հա​մար​վող պայմանների հետ մեկտեղ կարևորվել է նաև մասնա​գի​տա​կան բնույթ ունե​ցող տո​ները պետական տոնացույց չներառելու հանգամանքը: Նման մո​տեց​ման նպա​տա​կը` օրեն​քով առավել ընդհանուր ճանաչողություն, ազգային-գաղափարական հենք, հա​սա​րա​կա​կան-սոցիալական պահանջ ու բովանդակային խորը իմաստ ունեցող տո​ներն ամրագրելն է, ապա` դրանց կազմակերպման տոնահանդեսային մշակույթի ձևա​վո​րումն ու տոնածիսական արժեհամակարգի իմաստավորումը: Բացի դրանից, Հայաստանի Հանրապետության վարչապետի հանձնարարությամբ այժմ մշակվում է օրենքի նախագիծ, որը հնարավորություն կընձեռի մասնագիտական տոները սահմանել համապատասխան գերատեսչության կողմից:

Ելնելով շարադրվածից, Հայաստանի Հանրապետության կառավարությունը ներկայաց​ված օրենքի նախագիծն ընդունելի կհամարի իր կողմից ներկայացված առաջարկությունների ընդունման դեպքում:
Միաժամանակ հայտնում ենք, որ, ներկայացված օրենքի նախագիծը Հա​յաս​տա​​նի Հան​​​րա​պե​տու​թյան Ազգային ժողովում քննարկելիս, հարակից զեկուց​մամբ հանդես կգա Հա​​յաս​տանի Հան​րա​պետության արդարադատության նախարար Հրայր Թովմասյանը:

Օրենքի նախագծի ընդունման դեպքում Հայաստանի Հանրապետության կառա​վա​րու​թյան որոշման կամ այլ իրավական ակտի ընդունման անհրաժեշտությունը բացակայում է:


Կից ներկայացվող փաստաթղթերում տրված է օրենքի նախագծի կարգավորման ազդե​ցու​թյան գնահատականը:  

    Հարգանքով` 





ՏԻԳՐԱՆ ՍԱՐԳՍՅԱՆ

ԱՐԴԱՐԱԴԱՏՈՒԹՅԱՆ ՆԱԽԱՐԱՐԻ ԱՌԱՋԻՆ ՏԵՂԱԿԱԼ


	0078 Երևան, Հալաբյան 41 ա, հեռ. 380385

                                                                                                                                       Էլ. փոստ`  grigor.mouradian@justice.am


                                                     ՀՀ կառավարության աշխատակազմի ղեկավար 

                                                                                              պարոն Դ.Սարգսյանին

            Ի կատարումն  ՀՀ կառավարության  2011թ. նոյեմբերի 9-ի 

            02/10.1/18185-11 թվակիր հանձնարարականի

         Հարգելի պարոն Սարգսյան
 
Կից ներկայացնում ենք «Տոների և հիշատակի օրերի մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:

 Հարգանքով`





Գ. ՄՈՒՐԱԴՅԱՆ
Կատարող` Իրավական ակտերի փորձաքննության գործակալություն
Ա.Ստեփանյան, հեռ.` 380-227
                        ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Տոների և հիշատակի օրերի մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի վերաբերյալ

          Օրենքի նախագծի 1-ին հոդվածով նախատեսվող լրացումը չի բխում աշխատանքային հարաբերությունների կողմերի շահերից, մասնավորապես` գործատուից պահանջվում են լրացուցիչ ֆինանսական միջոցներ աշխատուժի վրա կատարվող ծախսերում, երբ արտադրական անհրաժեշտությամբ պայմանավորված գործատուն աշխատողին աշխատանքի է ներգրավում ոչ աշխատանքային` տոնական կամ հիշատակի օրը, ինչպես նաև աշխատավարձ ստանալու հնարավորությունից են զրկվում գործավարձով կամ ժամավարձով վարձատրվող աշխատողները, ովքեր ՀՀ օրենսդրությամբ սահմանված ոչ աշխատանքային օրերին չեն աշխատելու:

         Բացի վերը նշվածից, Սոցիալական իրավունքների եվրոպական հանձնաժողովի վերլուծությունների համաձայն, Եվրոպական վերանայված սոցիալական խարտիային միացած երկրներում ոչ աշխատանքային պետական տոները վեցից տասնյոթն են, իսկ Հայաստանում արդեն իսկ սահմանված է տասնվեց ոչ աշխատանքային տոնական և հիշատակի օր:

        Անհրաժեշտ է նաև նկատի ունենալ Հայաստանի Հանրապետության կառավարության 2011 թվականի ապրիլի 21-ի թիվ 538-Ն որոշումը` համաձայն որի Հայաստանի Հանրապետությունում հոկտեմբեր ամսվա երրորդ կիրակի օրը նշվում է որպես գյուղատնտեսության աշխատողի օր, իսկ ձկնաբուծությունը հանդիսանում է գյուղատնտեսության ոլորտներից մեկը և հետևապես ձկնաբույծի օրն արդեն իսկ նշվում է:        

        Միաժամանակ հայտնում ենք, որ օրենքի նախագծի ընդունման դեպքում ՀՀ կառավարության որոշման կամ այլ իրավական ակտի ընդունման անհրաժեշտությունը բացակայում է:


Իրավական ակտերի փորձաքննության

գործակալության պետ՝






Կ. ԽՏՐՅԱՆ

	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ

	0010, Երևան, Մելիք-Ադամյան փող. 1
Հեռ.       (+374 10)  59 53 04

Ձեր №




ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 

ԱՐԴԱՐԱԴԱՏՈՒԹՅԱՆ ՆԱԽԱՐԱՐ
ՊԱՐՈՆ  ՀՐԱՅՐ  ԹՈՎՄԱՍՅԱՆԻՆ    

      Հարգելի  նախարար


           ՀՀ ֆինանսների նախարարությունը, ի կատարումն Հայաստանի Հանրապետության վարչապետի ս.թ. նոյեմբերի 9-ի N 02/10.1/18185-11 հանձնարարականի 1-ին կետի` Հայաստանի Հանրա​պետության Ազգային ժո​ղովի պատգամավորներ Հեղինե Բիշարյանի, Մար​զպետունի Մանուկյանի և Իշխան Խաչատրյանի կողմից օրենսդրական նախա​ձեռ​նու​թյան կարգով ներկայացված «Տոների և հիշատակի օրերի մասին» Հայաստանի Հանրա​պետության օրենքում լրացումներ կատարելու մասին» Հա​յաստանի Հանրապետության օրենքի նախագծի վերա​բեր​յալ դիտո​ղու​թյուններ և առաջար​կութ​յուններ չունի:

           Միաժամանակ, հանձնարարականի 2-րդ կետի վերաբերյալ հայտնում ենք, որ վերոնշյալ օրենքի նա​խա​գծի` բյուջե​տային բնա​գա​վառում կար​գա​վորման ազդե​ցու​​թյան գնա​հա​տում հնա​րավոր է իրականացնել Հայաստանի Հան​րա​պետության կա​ռա​վա​րության 2010 թվականի հոկ​տեմբերի 28-ի նիստի թիվ 42 ար​ձանագ​րա​յին որոշման 11-րդ կե​տով հաս​տատ​ված հա​վելվածի 3-րդ կետով նախա​տես​ված տե​ղե​կանքի առ​կա​յության պարագայում:
Հարգանքով՝





ՎԱՉԵ  ԳԱԲՐԻԵԼՅԱՆ
            Կատարող`   
           Ն.Նորեկյան
           հեռ.  59-52-61

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ
ՆԱԽԱՐԱՐ

	0010, Երևան-10, Հանրապետության հրապարակ, Կառավարական տուն, 3
	Հեռ./Ֆաքս (374 10) 524-641

էլ. փոստ. agro@minagro.am

	   ________________ N  _____________________

 Ձեր  _____________________________________
	___________ N ____________________

On _______________________________

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
                                                                     ԱՐԴԱՐԱԴԱՏՈՒԹՅԱՆ ՆԱԽԱՐԱՐ
                                                               ՊԱՐՈՆ ՀՐԱՅՐ ԹՈՎՄԱՍՅԱՆԻՆ
Ի կատարումն ՀՀ վարչապետի

2011թվականի նոյեմբերի 9-ի 

N02/10.1/18185-11 հանձնարարականի

                    Հարգելի պարոն Թովմասյան,

     «Տոների և հիշատակի օրերի մասին>>  Հայաստանի Հանրապետության օրենքում լրացումներ կատարելու մասին>> Հայաստանի Հանրապետության օրենքի նախագծի վերաբերյալ ` առաջարկվում է.            

 - նախագծի 2-րդ հոդվածը հանել, հաշվի առնելով, որ ձկնաբուծությունը հանդիսանում է  գյուղատնտեսության ոլորտներից մեկը   և ՀՀ կառավարության 2011 թվականի ապրիլի 21-ի N 538-Ն որոշման համաձայն`  Հայաստանի Հանրապետությունում հոկտեմբեր ամսվա երրորդ կիրակի օրը նշվում է որպես գյուղատնտեսության աշխատողի օր:
     ՀԱՐԳԱՆՔՈՎ՝






ՍԵՐԳՈ ԿԱՐԱՊԵՏՅԱՆ

Անասնաբուծության և տոհմային գործի

վարչության պետ Ա.Հովհաննիսյան 

հեռ. 52-93-33        


	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՊՈՐՏԻ ԵՎ ԵՐԻՏԱՍԱՐԴՈՒԹՅԱՆ ՀԱՐՑԵՐԻ 

  ՆԱԽԱՐԱՐ

	 _____   ____________________ 2011 թ. N _______________________
 
	ՀՀ, Երևան-0001, Աբովյան 9
հեռ.`  52-86-01  

հեռապատճեն՝ 52-65-29

էլ. փոստ` msy@msy.am


Հայաստանի Հանրապետության                                                          արդարադատության նախարար 

                                                                                Հ. Թովմասյանին
Հարգելի պարոն Թովմասյան

Ի կատարումն ««Տոների և հիշատակի օրերի մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի վերաբերյալ Հայաստանի Հանրապետության վարչապետ Տ. Սարգսյանի 2011 թ. նոյեմբերի 9-ի N 02/10.1/18185-11 հանձնարարականի` ՀՀ սպորտի և երիտասարդության հարցերի նախարարությունը առաջարկում է Երիտասարդության օր սահմանել Հայաստանի Հանրապետության մայր բուհի` Երևանի պետական համալսարանի հիմնադրման օրը` մայիսի 16-ը: 


Հարգանքով՝







Ա. Պետրոսյան

Կատարող` երիտասարդական 

                  քաղաքականության վարչություն

                  Ա. Հովհաննիսյան, հեռ.` 54-69-31
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

1. ՀՀ արդարադատության նախարար
        պարոն Հրայր Թովմասյանին (հավաք)
   ՀՀ ֆինանսների նախարար 

        պարոն Վաչե Գաբրիելյանին

     ՀՀ սպորտի և երիտասարդության հարցերի նախարար
          պարոն Արթուր Պետրոսյանին

    ՀՀ գյուղատնտեսության նախարար
          պարոն Սերգո Կարապետյանին 

   -----------------------------------------------------------------------------------------     

       ՀՀ վարչապետի հանձնարարությամբ` խնդրում եմ քննության առնել և ներ​կա​յաց​նել եզ​րա​​կացություն, նշելով կառավարության որոշման կամ այլ իրա​վա​կան ակտի ընդունման անհրաժեշտության դեպքում դրանց ընդուն​ման նա​խա​տես​վող ժամկետները:  
            Ժամկետ` 5 օր:

2.  ՀՀ արդարադատության նախարար
          պարոն Հրայր Թովմասյանին (հավաք)
    ՀՀ առողջապահության նախարար
          պարոն Հարություն Քուշկյանին 

    ՀՀ էկոնոմիկայի նախարար
          պարոն Տիգրան Դավթյանին 

    ՀՀ ֆինանսների նախարար 

          պարոն Վաչե Գաբրիելյանին
    ՀՀ աշխատանքի և սոցիալական հարցերի նախարար

         պարոն Արթուր Գրիգորյանին

    ՀՀ բնապահպանության նախարար
         պարոն Արամ Հարությունյանին 
--------------------------------------------------------------

        ՀՀ վարչապետի հանձնարարությամբ` խնդրում եմ քննության առնել և տա​լ ՀՀ օրենքի նախագծի ազդեցության գնա​հա​տա​կանը։
        Ժամկետ` 10 օր:

Տիկին Ամալյա Ենգոյանին

տիկին Աստղիկ Միրզախանյանին 

պարոն Արթուր Սարգսյանին
-------------------------------------------

         Խնդրում եմ ամփոփել եզրակացությունները և պատրաստել պատասխանի նախագիծ:   Ժամկետ` 3 օր:
Դավիթ Սարգսյան

.......-ը .................-ի, 2011....... թ.

հ/հ..........................

Կատարող. Պետրոս Քացախյան
Հեռ. 515731

Նախագիծ
Պ-1268-07.11.2011-ՊԻ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ
«Տոների եւ հիշատակի օրերի մասին» Հայաստանի Հանրապետության օրենքում լրացումներ կատարելու մասին
Հոդված 1. «Հայաստանի Հանրապետության 2001 թվականի հունիսի 24-ի «Հայաստանի Հանրապետության տոների եւ հիշատակի օրերի մասին» Հայաստանի Հանրապետության օրենքը (հետայսու` օրենք)` լրացնել 13.2 հոդվածով հետեւյալ բովանդակությամբ. «Երիտասարդության տոն` նշվում է մայիսի 7-ին, ոչ աշխատանքային օր»: 
Հոդված 2. Օրենքը լրացնել 13.3 հոդվածով հետեւյալ բովանդակությամբ. «Ձկնաբույծի օր` նշվում է հոկտեմբերի 21-ին»: 

Հոդված 3. Օրենքը լրացնել 19.1 հոդվածով հետեւյալ բովանդակությամբ. «Հայաստանի հանրապետության ոչ աշխատանքային օր հանդիսացող հիշատակի եւ տոն օրերի` շաբաթվա ոչ աշխատանքային օրերի հետ համընկնելու դեպքում (շաբաթ եւ (կամ) կիրակի), ոչ աշխատանքային համարել հիշատակի կամ տոն օրվան հաջորդող աշխատանքային օրը»: 
Հոդված 4. Սույն օրենքը ուժի մեջ է մտնում պաշտոնական հրապարակման  պահից: 

ՀԻՄՆԱՎՈՐՈՒՄ 

«ՏՈՆԵՐԻ ԵՎ ՀԻՇԱՏԱԿԻ ՕՐԵՐԻ ՄԱՍԻՆ» ՀՀ ՕՐԵՆՔՈՒՄ  ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ 
Նախագծի 1-ին հոդվածով առաջարկում ենք մայիսի 7-ին Հայաստանում նշել Երիտասարդության տոնը: Մայիս ամիսը համարվում է հայ ժողովրդի Մեծ հաղթանակների ամիսը: Շուշիի ազատագրման, Հայրենական պատերազմում տարած Մեծ հաղթանակի, Ղարաքիլիսայի, Բաշ-Ապարանի հերոսամարտերում, ինչպես նաեւ Առաջին Հանրապետության անկախության նվաճման գործում մեծ է եղել հայ երիտասարդության դերակատարությունը: Հետեւաբար կարծում ենք Հաղթական տոներից առաջ` մայիսի 7-ին, պետք է նշել երիտասարդության օրը: Մայիսը, եւ ընդհանրապես գարունը մեզանում խորհրդանշում է հավերժություն, զարթոնք, վերածնունդ եւ երիտասարդություն, իսկ 7 թիվը երիտասարդության ամենասիրելի թվերից մեկն է: Դա ապացուցում է երիտասարդության շրջանում անցկացված հարցումներն ու հետազոտությունները: Երիտասարդության տոնը Մայիսի 7-ին նշելու առաջարկությունը քննարկվել եւ հավանության է արժանացել Երեւանի Պետական Համալսարանի Պատմության ֆակուլտետի պատմաբանների, ազգագրագետների եւ պրոֆեսորադասախոսական անձնակազմի ներկայացուցիչների կողմից: Երիտասարդության տոնր` որպես պետական տոն օր, նշվում է մասնավորապես` Ռուսաստանում, Ուկրաինայում, Բելոռուսում, Տաջիկստանում եւ աշխարհի բազմաթիվ այլ երկրներում: Ողջ աշխարհում նշվում է նաեւ «Երիտասարդության միջազգային օրը»` օգոստոսի 12-ին: Իսկ նախկին ԽՍՀՄ-ում նշվում էր «Սովետական երիտասարդի օրը»: 

Նախագծի 2-րդ հոդվածով նախատեսվում է «Տոների եւ հիշատակի օրերի մասին» ՀՀ օրենքում հոկտեմբերի 21-ը համարել որպես ձկնաբույծի օր: «Հայ Ձկնաբույծների Միավորում» հասարակական կազմակերպության եւ «Հայ Ձկնաբույծների» 2011թ. հոկտեմբերի 21-ին տեղի ունեցած տարեկան համագումարի ընդունած կարեւոր որոշումներից է եղել դիմել «Օրինաց երկիր» խմբակցությանը հանդես գալ օրենսդրական նախաձեռնությամբ` լրացում կատարելով «Հայաստանի Հանրապետության տոների եւ հիշատակի օրերի մասին» Հայաստանի Հանրապետության օրենքում` հոկտեմբերի 21-ը հայտարարելով «Ձկնաբույծի օր»: Օրը համընկնում է նաեւ «Հայ Ձկնաբույծների միավորում» հասարակական կազմակերպության հիմնադրման օրվա հետ: 

Նախագծի 3-րդ հոդվածով առաջարկվում է լրացում կատարել «Տոների եւ հիշատակի օրերի մասին» ՀՀ օրենքում: Նախագծով առաջարկվող լրացումը խնդիր ունի մեր քաղաքացիներին  հնարավորություն ընձեռնել օրենքով նախատեսված ՀՀ ոչ աշխատանքային օր հանդիսացող  հիշատակի եւ տոն օրերի` շաբաթվա ոչ աշխատանքային օրերի հետ համընկման դեպքում օգտվել  այդ իրավունքից` հիշատակի կամ տոն օրվա հետ համընկած շաբաթվա ոչ աշխատանքային օրվա հաջորդ  աշխատանքային օրը: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 
Օ Ր Ե Ն Ք Ը
 
Ընդունված է Հայաստանի Հանրապետության
Նախագահի առարկությամբ 2001 թվականի հունիսի 24-ին
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՈՆԵՐԻ ԵՎ ՀԻՇԱՏԱԿԻ ՕՐԵՐԻ ՄԱՍԻՆ
 
Հոդված 1. Ամանոր և Ծննդյան տոներ` նշվում են դեկտեմբերի 31-ից հունվարի 2-ը ներառյալ (Ամանոր), հունվարի 3-ին, 4-ին և 5-ին (նախածննդյան տոներ) և հունվարի 6-ին (Սուրբ Ծնունդ և Հայտնություն), ոչ աշխատանքային oրեր:

(1-ին հոդվածը խմբ. 10.12.09 ՀՕ-221-Ն)
 
Հոդված 1.1. Սուրբ Ծննդյան և Հայտնության տոնին հաջորդող` Մեռելոց հիշատակի օր` նշվում է հունվարի 7-ին, ոչ աշխատանքային oր:

(1.1 հոդվածը լրաց. 10.12.09 ՀՕ-221-Ն)
 
Հոդված 2. Բանակի օր՝ նշվում է հունվարի 28-ին, ոչ աշխատանքային օր:

(2-րդ հոդվածը լրաց. 20.11.02 ՀՕ-466-Ն)
 
Հոդված 21. Մայրենի լեզվի օր՝ նշվոմ է փետրվարի 21-ին: 

(21 հոդվածը լրաց. 11.04.05 ՀՕ-80-Ն)
 
Հոդված 22. Ադրբեջանական ԽՍՀ-ում կազմակերպված ջարդերի զոհերի հիշատակի և բռնագաղթված հայ բնակչության իրավունքների պաշտպանության օր` նշվում է փետրվարի 28-ին:

(22 հոդվածը լրաց. 25.05.05 ՀՕ-105-Ն)
 
Հոդված 3. Կանանց տոն՝ նշվում է մարտի 8-ին, ոչ աշխատանքային օր: 

 
Հոդված 4. Մայրության և գեղեցկության տոն` նշվում է ապրիլի 7-ին:

(4-րդ հոդվածը խմբ. 07.05.02 ՀՕ-335)
 
Հոդված 5. Ցեղասպանության զոհերի հիշատակի օր՝ նշվում է ապրիլի 24-ին, ոչ աշխատանքային օր: 

 
Հոդված 6. Աշխատանքի օր՝ նշվում է մայիսի 1-ին, ոչ աշխատանքային օր:

 
Հոդված 7. Երկրապահի օր՝ նշվում է մայիսի 8-ին:

 
Հոդված 8. Հաղթանակի և խաղաղության տոն՝ նշվում է մայիսի 9-ին, ոչ աշխատանքային օր:

 
Հոդված 81. Ընտանիքի օր` նշվում է մայիսի 15-ին:

(81 հոդվածը լրաց. 11.05.11 ՀՕ-142-Ն)
 
Հոդված 9. Հանրապետության տոն՝ նշվում է մայիսի 28-ին, ոչ աշխատանքային օր:

 
Հոդված 10. Երեխաների իրավունքների պաշտպանության օր՝ նշվում է հունիսի 1-ին:

 
Հոդված 101. Բռնադատվածների հիշատակի օր` նշվում է հունիսի 14-ին:

(101 հոդվածը լրաց. 31.05.06 ՀՕ-100-Ն)
 
Հոդված 11. Սահմանադրության օր՝ նշվում է հուլիսի 5-ին, ոչ աշխատանքային օր:

 
Հոդված 12. Գիտելիքի և դպրության օր՝ նշվում է սեպտեմբերի 1-ին:

(12-րդ հոդվածը փոփ. 11.04.05 ՀՕ-80-Ն)
 
Հոդված 13. Անկախության տոն՝ նշվում է սեպտեմբերի 21-ին, ոչ աշխատանքային օր:

 
Հոդված 13.1. Ուսուցչի օր` նշվում է հոկտեմբերի 5-ին:

(13.1 հոդվածը լրաց. 05.10.10 ՀՕ-134-Ն)
 
Հոդված 14. Թարգմանչաց տոն՝ նշվում է հոկտեմբերի երկրորդ շաբաթ օրը:

 
Հոդված 14.1. Տեղական ինքնակառավարման օր` նշվում է նոյեմբերի 10-ին:

(14.1 հոդվածը լրաց. 14.04.11 ՀՕ-127-Ն)
 
Հոդված 15. Երկրաշարժի զոհերի հիշատակի օր՝ նշվում է դեկտեմբերի 7-ին:

 
Հոդված 16. Սուրբ Վարդանանց տոն՝ բարի գործի և ազգային տուրքի օր՝ նշվում է Սուրբ Զատիկից 8 շաբաթ առաջ՝ հինգշաբթի օրը:

 
Հոդված 17. Սուրբ Էջմիածնի տոն` նշվում է Սուրբ Զատիկից 64 օր հետո` կիրակի օրը:

(17-րդ հոդվածը լրաց. 26.09.01 ՀՕ-228)

 
Հոդված 18. Հայաստանի Հանրապետությունում կարող են նշվել նաև ավանդական և եկեղեցական տոներ, միջազգային օրեր, իսկ կառավարության որոշմամբ՝ մասնագիտական և այլ տոներ ու հիշատակի օրեր:

(18-րդ հոդվածը փոփ. 26.09.01 ՀՕ-228, լրաց. 10.06.09 ՀՕ-148-Ն)
 
Հոդված 19. Հայաստանի Հանրապետության տոների և հիշատակի օրերի հետ կապված՝ կառավարությունը կարող է աշխատանքային օրերը տեղափոխել:

(19-րդ հոդվածը փոփ. 26.09.01 ՀՕ-228)
 
Հոդված 20. Ազգային փոքրամասնություններին պատկանող՝ Հայաստանի Հանրապետության քաղաքացիները կարող են նշել իրենց ազգային տոները և հիշատակի օրերը, եթե դրանք չեն հակասում Հայաստանի Հանրապետության օրենսդրությանը:

(20-րդ հոդվածը փոփ. 26.09.01 ՀՕ-228)
 
Հոդված 21. Սույն օրենքն ուժի մեջ մտնելու պահից ուժը կորցրած ճանաչել 1996 թվականի մարտի 16-ի՝ «Հայաստանի Հանրապետության տոների և հիշատակի օրերի մասին» Հայաստանի Հանրապետության օրենքը՝ հետագա փոփոխություններով և լրացումներով հանդերձ:

(21-րդ հոդվածը փոփ. 26.09.01 ՀՕ-228)
 
Հոդված 22. Սույն օրենքն ուժի մեջ է մտնում պաշտոնական հրապարակման պահից:

(22-րդ հոդվածը փոփ. 26.09.01 ՀՕ-228)
	
Հայաստանի Հանրապետության
Նախագահ
	Ռ. Քոչարյան

	
Երևան
6 օգոստոսի 2001 թ.
ՀՕ-200
	








